
				ఈ పుట అచ్చుదిద్దబడ్డది
24 రాధికాసాంత్వనము




సీ. రాజాస్య కీలించు రవల పావలు మాని

ధవలాక్షి యిచ్చు కైదండ మాని

కాంచనాంగులు పట్టు కరదీపికలు మాని

పడఁతులు విసరు సాపడలు మాని

భామలు కొనివచ్చు బారిపల్లకి మాని

మగువలు వీచు చామరలు మాని

గీ. మరుఁడు వెంటాడ రాధ పై మరులు గూడ

దిట్టతన మూడ హృదయంబు కొట్టుకాడ

మేను నసియాడ సరిజోడు లేని ప్రోడ

సనియె సఖుతోడ శృంగారవనము జాడ. 92


సీ. తప్పక తను జూచి ఱెప్ప వేయక వచ్చు

జలజాక్షిపై దృష్టి సైత మిడక 

మోహాపదేశత మోము చాచుక వచ్చు

సకియ మోమున ముద్దు సైత మిడక

బహుదూరమున నుండి పైఁట విప్పుక వచ్చు

చాన గుబ్బల గోరు సైత మిడక

బ్రమఁ బోఁకముడి సగ్గఁ బాఱు వేసుక వచ్చు

చెలియ కౌఁగిట మేను సైత మిడక

జారుసిగ వీడ తెలిముత్తెసరులు నాడ

పదట మెదమీఱ బంగారుపటము జాఱ

యందెరవ బల్క మొలక ఘర్మాంబు లొలుక

వచ్చె నీ దారి నా మురవైరి శౌరి. 93

